
  Idyll frå Fitjarøyane sett med ein padlar sine augo

 (foto:  Anders Waage Nilsen)


Nytt om Interesselaget for Fitjarøyane og Brandasund
Litt informasjon om arbeid og planar
Du vil finna informasjon om laget sin aktivitet på kommunane Fitjar og Bømlo  sine heimesider.
Styret konstituerte seg i Brandasund 8.5.08.
Leiar: Kate-J. Eriksen (kateeriksen@yahoo.no)
Kommunikasjon/medlemskontakt: Turid Bjordal (tubjorda@online.no)
Økonomi: Frode Hatlevik (frode-hatlevik@c2i.net)
Styremedlem: Bård-Inge Sørfonn (b-soerfo@online.no) Øyvind Johnsen, 
Øystein Waage
Vararepresentantar:, Evelyn Johnsen, John-Inge Vik, Klara Torget
Interesselaget er med i prosjektet Innovativ Fjordturisme og Marie Melhagen er prosjektleiar. Som det går fram av forprosjektet frå 2007, er målet med interesselaget sitt arbeid å få til næringsutvikling basert på verdiane som ligg i natur- og kulturlandskapet. Laget skal representera brukarar og eigarar, og skal også kunna organisera ulike samarbeidsprosjekt og søkja om midlar til fellestiltak.
Me vil gjerne ha innspel frå medlemmer og andre.

Beredskap i øyane og tryggleik er viktig for alle som brukar øyane. Her har kommunane Fitjar og Bømlo eit ansvar. Interesselaget sender brev til kommunane om beredskap, og bed om orientering om korleis dette er ivareteke. Båt som kan nyttast som beredskap, og som kan nyttast til turistruter og eventuelt fast båtrute, vil vera den beste løysinga.

Kajakk-padling er svært populært og ein form for friluftsliv som nyttar naturressursane. Fitjarøyane har stort potensiale og det finst alt ein aktiv padleklubb som kan vera med i tilrettelegginga. Det trengst tilgong til kai og parkering for å komma seg på sjøen. Andre fasilitetar må byggjast opp etter kvart.  Marie Melhagen arbeider vidare med å utvikla dette, i samarbeid med styret. 

Toalettanlegg i Brandasund. Brandasund er ei perle som har mange besøkjande, men alle kategoriar besøkjande treng også "avtrede", noko det ikkje finst. Lokale aktørar har søkt om støtte til å byggja toalett- og dusjanlegg, og interesselaget støttar søknaden.
Turistrute i Fitjarøyane. Det blir arbeidd med planar for aktuell båt, stoppestadar, aktivitetar og informasjon. Denne sommaren er det ikkje aktuelt med anna enn "visningstur" eller "testtur". Ønsket er på lengre sikt å få til permanent båtrute dersom det viser seg å vera trong for det.

Sitkagram-fjerning. Interesselaget ser på muligheitene for at grunneigarar kan søkja midlar gjennom Fitjar kommune/Landbruk. Spørsmålet er korleis dette kan organiserast slik at det blir teke omsyn til tryggleik og miljøkrav. Det blir samarbeidd med kommunane sine landbruks avdelingar og Fylkesmannen sin landbruksavdeling for å finna praktiske og økonomiske løysingar.

Dette er dei sakene som ligg i startgropa og som me vil konsentrera oss om. 
Neste styremøte er i august. Ta gjerne kontakt om du har innspel og idear.

Med helsing Interesselaget:
Kate, Turid, Bård-Inge og Frode og Øystein og Øyvind!
(bruk gjerne e-post) 

Ein kan lika Sitkagrana, eller lata vera, men i lynghei-landskapet 
i øyane høyrer ho ikkje heime. 
Foto; Aase Nøttveit
Tekst: Turid Bjordal

